
Dźakownosć a dowĕra

Oo drjew janeje ta fle  w upalene a z kw ĕtkam i w ozdobjene hrono Rom . 8,28 bĕ ze w šĕdnym  přew odźerjom  pobožneje  serbskeje  
burskeje sw ojby w N jesw ačid lskej w osadźe . Foto: J. Maćij

M y pak wĕmy, zo tym, kiž 

Boha lubuja, wšitke wĕcy k 

lĕpšemu słuža. (Rom. 8,28)

Dwoje wĕcy na nas přińdu w bĕhu žiwje- 
nja: dobre a špatne. Ale wšitke maja nam k 
lĕpšemu słužić. Kak je to možno?

Jednorje zda so to pola tych dobrych. 
Hdyž smy strowi, hdyž mamy dźĕło a hdyž 
mamy wjeselo na dźĕle, hdyž su swćjbne 
pomĕry tak nĕkak w porjadku, hdyž je 
wosadne žiwjenje dobre, hdyž nimamy ža- 
ne materielne starosće -  tak može žiwjenje 
jara rjane być. Nĕkotři pak ani potom spo- 
kojom njejsu, hdyž maja wjele dobrych 
wĕcow. Na wšo so horša a z nićim spoko- 
jom njejsu. Naćimto zaleži, zo jim te dobre 
wĕcy k lĕpšemu njejsu? Woni maja je za 
samozrozumliwe. Woni so za to njedźa- 
kuja.

Wšitke dobre dary praja nam: Budź 
dźakowny za to, štož w swojim žiwjenju 
dostanješ. Dźakowni budźmy napřećo lu- 
dźom, kiž su k našemu zbožu přinošowali. 
Dźakowni budźmy pak tež Bohu, wot ko- 
trehož wšitko přińdźe. Hakle potom bu-

dźeja wšitke dobre dary nam woprawdźe k 
lĕpšemu słužić.

Kžiwjenju słušeja tež hubjene nazhonje- 
nja. Strowota so pominje a chorosće přiń- 
du. Ludźo zhubja swoje dźĕło. W swojbje 
jezwada. Pjenjezy pobrachuja. Smjerć rubi 
nam lubych přiwuznych. Pawołje Romskim 
křesćanam pisał, zo wšitke wĕcy tym k 
lĕpšemu słuža, kiž Boha lubuja. Potajkim 
tež wšitke špatne a ćežke nazhonjenja nam 
k dobremu słuža.

Nam čłowjekam njeje mćžno dospołnu 
wotmołwu na wšitke prašenja žiwjenja na- 
makać. Druhdy Bćh nas pruwuje a wukub- 
łuje přez wšelake podeńdźenja žiwjenja. W 
Israelu je pućowacy wobkedźbował, kak 
kładźechu ćežki kamjeń do hałzow mło- 
deho štoma. To mĕješe tomu słužić, zo 
njerostu hałzy přewysoko, ale zo mĕsto 
toho so korjenje zesylnja. Tež naše korjenje 
dyrbja do hłubokosće rosć, zo njebychu 
nas wichory žiwjenja spowalili. Dowĕra k 
Bohu ma rosć. Druhdy su nazhonjenja 
ćerpjenja šula žiwjenja. Wĕmy hakle poz- 
dźišo, k čemu je to dobre było a před čim 
smy so wuchowali našich ćerpjenjow dla. 
Basnik Christian Morgenstern je prajił: ,Za

mnohich je jenož jedyn pomocny srĕdk - 
katastrofa." Hač mćžemy tole zrozumić?

Njedawno čitach žiwjensku rozprawu 
kachlestajerja z Rolan. Wćn bĕ z 30 lĕtami 
dźĕleny, mĕješe wulki dołh a bĕše so podał 
alkoholej. Njewidźeše hižo žanoho wupu- 
ća za sebje. Přez nabožny tydźeń rosćeše 
we nim wola, nowe žiwjenje započinać. Z 
Božej pomocu so jemu poradźi nic hižo 
pić. Tež konkurs swojeje firmy won pře- 
winy. Namaka nowu mandźelsku. Wćn pi- 
saše: ,Moje najwjetše wjeselo je, zo možu 
koždy dźeń znowa z Božej pomocu ličić."

A skončnje su nam napołožene ćerpje- 
nja šula za Božu wĕčnosć. Wšitko zemske 
so nam prjedy abo pozdźišo bjerje. Što 
zwostanje? Boh a slubjenje jeho kralestwa 
tym, kotřiž jeho lubuja. Jezus Chrystus je 
přećerpił najhorši wosud. Bćh pakje jeho z 
morwych zbudźił. Tež nas chce z ćerpjenja 
wumćžić a ze smjerće zbudźić. Wšitke sylzu 
budźeja we wĕčnosći zetrĕte. Duša nama- 
ka pokoj. Tole je nam k lĕpšemu. Tohodla 
zwučujmy so, hdyž je nĕkak možno, w 
dźakownosći a w dowĕrje k Bohu.

J a n  M alink

Hodančko
Namakaj a zapiš prawje do stołpikow 31 
štyripismikowych słowow. Z  pismikow w 
kružkach wučitaš prĕki ze štyrjoch słowow 
wobstejace pomjenowanje za koždolĕtne 
schadźowanje ewangelskich Serbow.

S rb

1. baseń z melodiju, 2. mĕsac, 3. zwĕrjo we 
wodie, 4. dźiwi a domjacy ptak, 5. wopy- 
towar, 6. domjace zwĕrjo, stražnik, 7. dźĕl

wobliča, 8. spadki, 9. zwučny wĕžowy na 
stroj, 10. šlebjerda, tež drasta, 11. małe 
rubježne zwĕrjo, 12. „hola" delnjoserbsce, 
13. djaboł, 14. serbski štom, 15. přechod 
přez rĕku, 16. sudobjo, 17. znamjo naboži- 
ny, 18. niska mjechka rostlina, 19. swje- 
dźeń w hodowniku, 20. japoštoł, 21. warja- 
ca woda, 22. mokrizna, 23. nic lĕtsa, ale 
hižo ..., 24. žonske předmjeno, 25. čert, 
djaboł, 26. mały lĕs, 27. dopis, 28. křćenske 
sudobjo, 29. wulki morski čołm, 30. nano- 
wa abo mačerna sotra, 31. dźĕl mĕsaca

56. Serbski ewangelski cyrkwinski dźeń

8. a 9. junija w Michalskej wosadźe w Budyšinje

Přez Božu m iłosć. 
Přez dobru w yšnosć. 
Přez Serbow lubosć.

Sobotu, 8. junija
14.00 hodź. zahajenje na Michałskej farje, přizam knje so kofejowa přestawka
14.30 hodź. „Serbja a cyrkej w Budyšinje“ -  přednošk fararja Jana M alinka
17.00 hodź. „Serbske rowy na Tuchorskim  pohrjebnišću” -  wjedźenje z knjeni

T rudlu  Malinkowej, zetkamy so při zachodźe na Lubijskej

Njedźelu, 9. junija
10.00 hodź. swjedźenske kemše z Božim wotkazanjom ,

prĕduje farar Jan M alink, zdobom  kemše za dźĕći 
11.15 hodź. postrowy našich hosći
12.00 hodź. wobjed na žurli Serbskeho ludow eho ansam bla
13.00 hodź. připołdniša přestaw ka z ludowymi spĕwami a k rotk im i přinoškam i
14.00 hodź. wotkryće wobnowjeneje tafle p ři M ichałskej farje
14.30 hodź. koncert w M ichałskej cyrkwi z chorom  „Budyšin“

pod naw odom  M ichała Jancy, zaklinća tw orby jana  Kiliana,
Korle Awgusta Kocora a Jana Krygarja

16.00 hodź. zakćnćenje cyrkwinskeho dnja

Kedźbu: 
parkowanje při Michalskej

Parkowanje na Serbskim kĕrchowje při 
M ichałskej cyrkwi njeje dowolene. Je 
pak z wašnjom, zo politesy na njedźe- 
lach parkow anje při M ichałskej nje- 
kontroluja. Dokelź je Serbski kĕrchow 
jenoź małki, doporučim y wopytowa- 
rjam serbskeho cyrkwinskeho dnja -  
wosebje za sobotniše zarjadowanje -  sej 
d ruhe parkowanišćo za swoje awto py- 
tać. M ožnosće w blišej wokolinje su Při 
rybarskich wrotach a na Sulskej hasy 
(jenož njedźelu). Na dalšich parkowa- 
nišćach, kaž při Pĕtrskej cyrkwi abo na 
Hošic hasy, je parkowanje sobotu wot
14.00 hodź. a njedźelu bjez płaćenja 
možne.

„Dźeń cyrkwjow“ 
wBudyšinje

Sobotu, 29. junija, přewjedu ewangel- 
ske a katolske wosady dźeń wotewrje- 
nych durjow  w cyrkwjach, wosadnych a 
diakoniskich zarjadnišćach. Tole m a 
być přinošk cyrkwje k lOOOlĕtnemu ju- 
biłejej mĕsta. W otewrjena budźe wot
10.00 do 17.00 hodź. tež M ichałska 
cyrkej, hdźež m ožeja so wopytowarjo 
wo žiwjenju ewangełskich Serbow in- 
formować. We 18.00 hodź. budźeja w 
Pĕtrskej cyrkwi wułke ekum eniske 
kemše z biskopom aj Kressom a Rei- 
neltom . 22.30 hodź. započina so w 
Pĕtrskej cyrkwi ekum eniska hudźbna 
noc ze wšelakorymi poskitkam i hać po 
połnocy. 29. junij je po starocyrkwin- 
skej tradiciji poswjećeny japoštołom aj 
Pĕtrej a Pawołej.

Michałska wosada w Budyšinje -  hosćićelka cyrkwinskeho dnja
Michałska wosada bu 1619 załožena za ewangelskich Serbow na 
wsach wokoło Budyšina. Wjac hač 200 lĕt bĕ wosadne žiwjenje 
było ryzy serbske. 1836 wotmĕchu so prĕnje nĕmske zarjadowa- 
nja. Po tym přeńdźe w bĕhu lĕtdźesatkow z přibĕracym přenĕm- 
čenjom wsow tež wosadne žiwjenje dale a bole na nĕmčinu. Hač

dosrjedź 20. lĕtstotka bĕchu wšitcy fararjo Serbja byli, mjez nimi 
tajcy wuznamni kaž Handrij Lubjenski a Ernst Bohuwĕr Jakub. 
Rjad serbskich wotčincow je z wosady wušoł: Handrij Zejler, 
Michał Rostok, Křesćan Bohuwĕr Pful, Jan Radyserb-Wjela a dalši. 
Kajka je Michałska wosada dźensa?

Wosada: Michałskej wosadźe přisłušeja 32 
wsow kołowokoło Budyšina a dwaj mĕš- 
ćanskej dźĕlej, Třĕlany a Židow. Dohro- 
mady ma nĕhdźe 3 100 wosadnych. 
Fararjej: Wosadźe přisteji połdra farskeho 
mĕstna. Połne farske mĕstno je tuchwilu 
wobsadźene ze 46lĕtnym fararjom But- 
terom, kiž skutkuje tu z lĕta 1999. Do toho 
bĕ był z duchownym w Schonau auf dem 
Eigen a w Olbernhauje w Rudnych horach. 
Połfarskeho mĕstna, kižje dotal zastawał 
Serbski superintendent Albert, je wot lĕtu- 
šeho apryla wakantne. Wosada so na- 
dźija, zo dońdźe borze k znowawobsa- 
dźenju.

Přistajeni: Za wšelake nadawki ma wosa- 
da dalšich přistajenych: kĕbĕtarja, kižje 
zdobom domownik, sekretarku, kantora, 
katechetce a rjedźerku. Wšitcy pak su je- 
nož podźĕlnje přistajeni.
Imobilije: Nimo cyrkwje wobsedźi wosada 
domaj: faru a Mnišu baštu. Na farje stej w 
přizemju wosadna žurla a kenclija, w horni- 
maj poschodomaj bydlitaj duchownaj ze 
swćjbomaj. Mniša bašta bu po přewrćće 
modernje wutwarjena na wosadne rum- 
nosće a bydlenja. W přichodźe čakaja na 
wosadu dalše twarske předewzaća: sanĕro- 
wanje mĕšćanskeje murje pod farskej za- 
hrodu, porjeńšenske dźĕła w farje a spo- 

rjedźenje cyrkwineje 
třĕchi.
Wosadne žiwjenje:
W Michałskej cyrkwi 
swjeći so koždu nje- 
dźelu nĕmska a jonu 
mĕsačnje serbska 
Boža słužba. Nimo 
toho su raz wob mĕ- 
sac kemše w Ochra- 
nowskej cyrkwi w 
Mafym Wjelkowje a 
w hladarnjach w Ra- 
tarjecach, Małym 
Wjelkowje a na Zi-

dowje. W tojšto wsach wotmĕwaja so pra- 
widłownje bibliske hodźiny kaž tež adwen- 
tne a postne nutrnosće. Paćerska wučba 
podawa so centralnje w Budyšinje, nabo- 
žina tež na wjacorych wsach. Wšelake sku- 
piny wobohaćeja wosadne žiwjenje: kuren- 
da, cyrkwinski chor, dujerjo (zhromadnje z 
Pĕtrskej wosadu), kružk předšulskich dźĕći, 
młoda wosada a kružkaj dorosćenych. 
Statistika 2001: Loni swjećeše so w Michał- 
skej cyrkwi 63 nĕmskich Božich słužbow z 
přerĕznje 65 kemšerjemi a 12 serbskich z 
přerĕznje 13 wopytowarjemi. Na mĕsač- 
nych kemšach w Małym Wjelkowje a w 
třoch hladarnjach wobdźĕli so přerĕznje 
29 resp. 15 kemšerjow. Loni mĕjachu we 
wosadźe 26 křćeńcow, njewšĕdnje wysoku 
ličbu 48 konfirmandow (z toho 4 serb- 
skich) a 5 wĕrowanjow. Z 48 loni zemrĕ- 
tych wosadnych su so 30 w Michałskej 
wosadźe cyrkwinsce pochować dali. 
Serbskosć: Za wosadne žiwjenje ma serb- 
skosć jenož hišće mało wuznama. Wjetšina 
wosadnych je drje serbskeho pochada, ale 
rĕč hižo njewobknježi. Nastajenje k Serbam 
je rozdźĕlne, cyłkownje pakjezhromadnosć 
Serbow a Nĕmcow we wosadźe bjez pro- 
blemow. Cyrkwinskemu předstejićerstwu 
přisłušataj Serbaj Katja Neumannec ze 
Sćijec a Mĕrćin Wirth zTřĕlan. T.M.

Rjany p a n o ra m a  B u d y š in a  je  sa b u  p osta jen y  w ot tw arjenjow  
M ichałskeje  w osady: cyrkw je, fa ry  a M nlšeje bašty  (wotlĕwa).

Foto: T. Malinkowa

Ewangelscy Serbja w interneće
Hdyž chceš najwšelakoriše zajimawostki a 
nowosće z što wĕ kajkeho konca swĕta 
zhonić, podaj so -  nĕ, nic na swĕtowu 
jĕzbu, do muzeja abo biblioteki, ale na 
.wulĕt" do interneta. Wo wšĕm mćžnym a 
njemćžnym so tam pisa -  hač pak tež wo 
ewangelskich Serbach? Wĕzo -  nĕkakz lĕ- 
ta 2000 ma Serbske ewangelske towar- 
stwo swojsku homepage (internetnu stro- 
nu, kotraž wobsahuje, kaž mała knižka, 
hišće dalše strony) z informacijemi wo 
serbskich ewangelskich stawiznach a 
dźensnišim połoženju kaž tež z pokiwami 
na zarjadowanja. Njeje pak mćžno so nd 
tutej stronje bliže wo serbskim ewangel- 
skim žiwjenju w jednotliwych wosadach 
informować. Nimo toho so na cyłej home- 
page skoro žaneho serbskeho słowa nje- 
jewi. Škoda!

Tuž podach so na dołhim zymskim po- 
połdnju do „syće", zo bych homepagy 
ewangelskich wosadow Budyskeje woko- 
liny za serbskimi slĕdami přepytała.

Zwjeselich so, jako hižo na homepage 
Budyskeho cyrkwinskeho wobwoda 
(www.kirchenbezirk-bautzen.de) stronu

wo Serbach namakach. Tuta wobsahuje 
krotki tekst, foto serbskeju konfirmandkow 
a adresu Serbskeje superintendentury -  
bohužel pakžadyn link(zwjazowanje) k in- 
ternetnej stronje SET a ani jedne serbske 
słowo. Tež strony, na kotrychž so wosady 
skrćtka předstajeja, su ryzy nĕmske, ani 
mjena wsow njejsu dwurĕčnje podate. Pře- 
słapjena bĕch, jako při čitanju pytnych, zo 
so hustohdy ani na serbske korjenje wosa- 
dow njepokazuje. To rĕka, Serbja so na 
přikład na stronach Hornjowujĕzdźanske- 
je, Minakałskeje a Budestečanskeje wosa- 
dy scyła njemjenuja, na serbske kemše abo 
wosadne popołdnja so njeskedźbnja. Stro- 
ny druhich wosadow, na př. Hodźijskeje a 
Wjelečanskeje, wopisuja Serbow jako hi- 
storiski zjaw, kiž na přitomnosćžadyn wliw 
wjac nima. Bohužel wjele wosadow, kaž 
Hrodźišćanska, Chwačanska abo Njeswa- 
čanska, njejsu hišće docyła z tekstom abo 
adresami na zhromadnej homepage Budy- 
skeho cyrkwinskeho wobwoda zastupjene.

Samostatne homepagy wosadow Budy- 
skich končin eksistuja hakletři. Na prĕnjej, 
Kumwałdskej, njenamakach ničo serbske-

ho, za to pak na druhej, Rakečanskej. Prĕni 
raz nadeńdźech serbski tekst, runoprawny 
k nĕmskemu, na startowej stronje. Na dal- 
šej stronje može so wopytowar tuteje 
homepage nĕmsce wo serbskej zańdźe- 
nosći, serbskich kemšach a zarjadowa- 
njach w Rakecach informować. Najwjetša 
překwapjenka pak čakaše na mnje na kćn- 
cu .wulĕta" -  Bukečanska homepage. Drje 
je tež tuta skoro ryzy nĕmska, za to pak 
wobsahuje jara dokładne a wobšĕrne infor- 
macije wo Serbach w Bukečanskej kon- 
činje, serbskim žiwjenju powšitkownje, haj 
samo wo serbskich wupućowarjach do 
Texasa. Podate knižne pokiwy, nĕmsko- 
serbski słownik nabožneje terminologije a 
linki k homepagam SET a serbskich insti- 
tucijow wudospołnjeja serbsku stronu. Za 
zarjadowanjetuteje słuša Bukečanskej wo- 
sadźe wulka chwalba!

Zjimajo mćhło so prajić, zo mĕła so 
ewangelska cyrkej bćle procować wo wob- 
kedźbowanje serbskeho ewangelskeho 
žiwjenja we wosadach a na wobwodnej 
runinje při wuhotowanju swćjskich home- 
pagow. Při tym njemĕło so cyle na serbsku 
rĕč zabyć!

M a d le n ka  M a lin kec

http://www.kirchenbezirk-bautzen.de


Na ceniśe mojogo žywjenja
Cenit swojogo žywjenja som južo pśestupił; nento źo zasej ,dołoj“. Tak mam ako 85- 
lĕtny wumĕńkař dosć casa, pśemyslowaś wo zajźonych lĕtźasetkach. Rozmĕjo se, 
až mĕ pśi tom wjelgin wabi pśebĕraś wjeraški mojich donĕntejšych lĕt a gjardy byś 
na to, kotarej z tych wuznamnych wosobinow som smĕł tu ruku tłocyś. Ale po 
naturje se zewšym njegoźim do togo šema; tak cu lubjej pisaś wo dłyminach w 
mojom žywjenju.
Njeklincy take pśedewześe bejnje absurdnje? Chto ga se zajimujo za porazki mało 
znatego starca, za momenty, źož won jo zbankrotował? Ale ja  was pšašam: Co jo 
lažčej nježli samochwalba a co jo śĕžej nježli se pśiznaś k swojim nižynam?

I  Ako študańc teologije a filologije w 
Barlinju som raz zapadnuł do dłymokeje 
źĕry. To jo było w lĕśe 1938, źož som musał 
z Wrocławja pśeśĕgnuś do nimskeje stoli- 
ce. Cogodla „musał"? Som se we tej uniwer- 
siśe nad Odru takzbratšowałz nĕkotarymi 
pjerwjejšymi absolwentami Bytomskego 
polskego gymnazija, až som był pod as- 
pektom tencasneje ideologije „persona 
ingrata". Cogodla cakaś na relegaciju - 
som zawcasa tšachnuł do Barlinja, źož 
njejo mĕ nichten znał. Som zastupił do 
konwikta, źož su mĕ wutšobnje wuwitali 
ako cłonka BK (wuznawarskeje cerkwje).

Tencas jo lic. Gunter Jacob zmužne refe- 
raty mĕł pśed nami, atakujucy ten bruny 
system a jogo DC-kumpanow (tak pomje- 
njone „nimske kśesćijany"). Ja som jogo 
wobźiwował. Až won buźo pozdźej raz moj 
nejwĕtšy kontrahent, kenž ako generalny 
promšt za Dolnu Łužycu buźo zakazowaś 
kužde serbske słowcycko na prjatkarni we 
swojej eforiji -  to njejo se mĕ we tych lĕtach 
hyšći widało.

Po krotkem casu su w Barlinju pytali 
nowego studentskego wjednika za teo- 
logow, tak pomjenjonego „fachschafts- 
leitera". Narazsom byłkandidatteje BKza 
tu poziciju, kotaryž jo dejał „wojowaś" 
pśeśiwo DC. Na końcu su mĕ w pĕtem 
semestrje stojecego wuzwolili za nowego 
„fachschaftsleitera" teje žedne sta štu- 
dańcow liceceje Barlinskeje teologiskeje 
fakulty.

Kake su nadawki takego cłowjeka? Wša- 
korake. Nĕga by mĕ gronili: Won jo kal- 
faktor cełeje fakulty. Ja mogu tudy jano 
nĕkotare pśikłady dawaś: gromaźe z deka- 
nom stipendije rozdźĕlowaś; studijne pśi- 
płaśonki znižyś abo anulowaś; pomogaś, 
źož su konflikty dla bydlenjow nastali abo 
ze studentskeju chorowneju kasu; zabaw- 
ne zmakanje cełeje fakulty pśigotowaś a 
pśewjasć; se zasajźiś za tunje zastupne 
lisćiki do źiwadła a opery atd. Som mĕł 
swoj bĕrow we uniwersitnem twarjenju a 
kuždy źeń rĕcne goźinki, na kotarež su se 
moje komilitony pśinamakali we radnej 
licbjeze swojimi problemami. Njejsom pak 
jano cyniś mĕł z normalneju bĕrokratiju, 
ale teke z našym dekanom prof. Stolzen- 
burgom, DC-mužom. Won jo skoro wucu- 
wał, až ja źĕłam wjelgin stronski za BK. Tak 
smej se cesto kusałej a cybałej... Zaprĕdka 
som mĕł teke tšochu spodobanja na tej

mojej słužbje; ale z casom jo mĕ toś to 
pśidatne źĕło zatłocowało.

Końc jo njezjapki se pśibližył: Zinsa som 
hyšći jadnał z uniwersitnym rektorom, z 
našym dekanom a z dwĕma profesoroma
-  źeń pozdźej som se namakał we Charitĕ, 
znatej Barlinskej chorowni, z wjelgin bole- 
ceju koliku na žołś lažecego. Tak jo moj 
„zlĕt dowusoka" se pśemĕnił do katastrofy. 
Ze swojeje tragedije som wjele nawuknuł: 
Za take zastojnstwo musy cłowjek mĕś 
wosebje kšutu kondiciju; za mnjo jo lĕpjej 
na niskem niwowje žywy byś -  za to pak 
strowy wostaś!

Moj naslĕdnik jo był Gunter Pohl, 
pozdźejšy znaty farař na „kejžorowej" cerk- 
wi na „Ku'dammje". Ako som raz k njomu 
woglĕdał, jo se naraz na koridorje wołało: 
„Der Prinz" -  a napšawdu jo hohenzollern- 
ski princ (ako šef teje kejžoroweje cerkwje) 
abo možoš teke groniś kejžor Wilhelm III. 
zastupił a teke mĕ ruku zaw dał...

II Ako jo pśišełźeń 9. december 1985, 
40. wrośenica mojeje ordinacije, jo naša 
bramborska cerkwina wušyna ako gratu- 
lanta posłała do Drjowka wusokego knĕza 
z konsistorstwa ako znamje, ažo njejsu w 
Barlinju na mnjo zabyli, ale teke pśede- 
wšym togodla, dokulaž ordinacija jo nej- 
wažnjejšy akt we žywjenju ewangelskego 
duchownego. Teke katolski farař njamožo 
žednje zabyś datum swojeje swĕśizny na 
mjeršnika.

Ale kak jo mĕ ten wusoki woglĕd na- 
dejšeł? Wĕsće we nejlĕpšem woblaku we 
dobrej śpĕ sejźecego -  kaž se to na takem 
wosebnem dnju słuša. Božko nic! Som row- 
no na dworje drjewo rubał we źĕłowej 
monturje!! Moja mudra žeńska jo to nej- 
gorše wotwobrośiła a gosća nejpjerwjej 
pšosyła na tasku kafeja po tej dłujkej jĕzbje
-  ale moja blamaža jo była weto perfekt- 
na. Cogodla pak jo take „fiasko" se stało? 
Som ga swoju ordinaciju za nic mĕł? Nikula 
nic! Som wjelgin konserwatiwny cłowjek a 
cesćim swoju ordinaciju nanejmjenjej tak 
wusoko kaž katolski duchowny swoju 
primicu.

Ale musym to wam kołk wot kołka wu- 
licowaś.

Ako som se wrośił z wojny (1. oktober 
1945), jo było na casu, we bĕgu wojako- 
wanja skomuźone wĕcy nachwataś. Tak 
som se nejpjerwjej pśi konsistorstwje pśi-

zjawił za ordinaciju. Ako termin som dostał
9. december 1945. Ale srjejź oktobera jo 
mĕ nadpadnuła žadława chorosć. Co cy- 
niś? Decemberski termin daś anulowaś a 
pšosyś wo nowy? Som se rozsuźił do Bar- 
linja jĕś - wšojadno, pod kotarymi wumĕ- 
njenjami. Moj ordinator njejo tu proceduru 
ze mnu ako podlańsku wĕc wobglĕdał, ale 
jo kśĕł mĕ južo wot 1. decembera we swo- 
jom bydlenju wiźeś, aby mĕ słušnje 
pśigotował na ten wažny akt.

Tak som na 1. december rano stojał na 
Chośebuskem (skońcowanem) dwornišću 
a naslĕdku smĕł połudnjo do skotowego 
wagona smĕr Barliń zastupiś. Ale smyjano 
až do Lubina pśišli, źož su nas posłali do 
zymneje cakarnje. Na drugi źeń smy se 
napšawdu dostali až do Barlinja. Nĕko- 
tare raze som dejał swoj „propusk" w rusoj- 
skej rĕcy, wupisany wot Chośebuskeje 
superintendentury, pokazowaś -  a pon 
som naslĕdku se namakał we bydlenju 
promšta Diestela. Tak śĕžko njejo to za 
mnjo było, dokulaž som dwĕ lĕśe študował 
w Barlinju a se nĕkak wuznał we tom wje- 
likem, tencas božko w ruinach lažecem 
mĕsće. Mojo zapozdźenje jo won mĕ wje- 
likomyslnje wodał.

Wotnĕnta som bejnje kritiski cas pśe- 
trał. Moj duchterjo mĕ napominał wšykne 
procedury (injekcije, infuzije, woźicki, tab- 
lety atd.) w Barlinju konsekwentnje dalej 
pśewjasć, aby moja špatna strowotna 
situacija se njepogoršyła. Som kofrik połny 
instrumentow, flaškow a lĕkarstwow sobu 
wlakł do stolice. Nichten njejo dejał wu- 
pytnuś, cožjo we mojej bagažy nutśi a až 
ja kuždy źeń nĕkotare raze samoterapiju 
cynim.

Som se powdał do pobožnych teolo- 
giskich diskusijow z mojim pśijaśelnym 
ordinatorom, som teke banany a pome- 
rance wopytował, ako su kuždy źeń na 
bliźe lažali -  ale som stawnje mĕłtšach, až 
skomuźijom swoju injekciju. Toś ta dekada 
we Dahlemje jo dejała byś wjerašk mojogo 
donĕntejšego žywjenja; ale wot wĕrnosći 
jo wona była za mnjo gotowa tortura.

Tak źaržym ten dokument mojeje ordi- 
nacije, wupisany na špatnej papjerje, do- 
kulaž lĕpšeje njejsu we podzajtšnem 
konsistorstwje w lĕśe 1945 mĕli, w ruce - 
njenaglĕdny wonjo:žedna pśicyna kjuska- 
nju, ale skerjej k plišćowanju.

Som we swojom žywjenju hyšći wĕcej 
dolinow pśekšacał a wotergi teke se nabo- 
jał. Na gymnaziju su nam na wutšobu 
połožyli nĕkotare słowa starego romskego 
basnika Horaca:

Si fractus illabatur orbis, 
impavidum ferient ruinae 
(gdyž dezolatny swĕt se sypnjo raz, 
ga padnu ruiny na njebojaznego). 

Konfirmatorjo mĕ na drogu dožywjenja na- 
pisałtośte słowa posła Pawoła (2.Tim. 1,7): 

Bog njejo nam dał ducha bojaznosći, 
ale mocy, lubosći a pocnosći.

H e rb e rt N ow a k

Poswjećenje Doma Šĕracha w Budyšinku
4. meje 2002 bĕ tak daloko. Po wjac hač lĕtomaj přetwara murjow nastać -  pycha za wjes a mnohostronsce wužiwa- 
mćžeše so nĕhdyše hospodarske twarjenje knježeho dwora jomne. Twarski knjez bĕ gmejna Malešecy. Twarili su wšelake 
poswjećićjako wjesny kulturny centrum. Stož tutćn twar wot firmy z wokoliny a ABM-nicy. Ideju, tutomu domej spožčić 
prjedy znaje, so dźiwa, što rjaneho mćže tež ze starych mjeno, mĕješe wjesnjanosta Gunther Sodan.

H. B. Šĕrach
Budyšink mĕješe w swojim času sławneho 
fararja, kiž je 25 lĕt we wsy skutkował, 
Hadama Bohuchwała Šĕracha. Na jeho 
mjeno je so w bĕhu časa trochu pozabyło. 
Tohodla je so w lĕće 2000 załožił Komitej 
H. B. Šĕracha. Předsyda je farar Andreas

Sureck-Poršiski. Z  kćždym zeńdźenjom ko- 
miteja bu jasnišo, kajki wurjadnje wob- 
darjeny čłowjek bĕ Šĕrach był jako farar, 
pčołar, přirodowĕdnik a spisowaćel. Naro- 
dźił bĕ so wćn 5. septembra 1724 na farje 
w Nosaćicach. Prĕnje wukubłanje dosta 
wot domjaceho wučerja. 13lĕtny poda so 
na Wjerchowsku šulu St. Afra w Mišnu, po 
tym studowaše teologiju a přirodowĕdu w 
Lipsku. Po studiju njedćsta hnydom farske 
mĕstno, tak zo dyrbješe so dwĕ lĕće jako 
domjacy wučeržiwić. 1748 mĕješe so Budy- 
šink znowa wobsadźić. Wćn přewza tutu 
pomĕrnje chudu faru a wosta tu hač do 
swojeje smjerće 3. apryla 1773. Jeho row 
na kĕrchowje hižo znaty njeje. Ćim wažnišo 
je, zo bu nĕtko nowy kulturny centrum po 
nim pomjenowany.

Nutrnosć
Swjatočnosć zahaji so w 14.00 hodź. z 
dwurĕčnej nutrnosću. Nĕkak połojca kem- 
šerjow bĕchu Serbja. Teź tohodla bĕ dwu- 
rĕčnosć woprawnjena. Sĕrach bĕ Serb a 
jeho skutkowanišćo jako farar bĕ naša rja- 
na Budyšinska cyrkej. Hač na snadne zmĕ- 
ny je wona tak zdźeržana, kaž bĕ wona za 
Šĕrachowy čas była.

Farar Malink złoži swoje prĕdowanje na 
napominanje „Spominajće na swojich wu- 
čerjow" (Hebr. 13,7). Tež Šĕrach ze wšĕmi 
swojimi kmanosćemi bĕ był z wučerjom. 
Njesprocniwje na to diĕłaše, polĕpšić ku- 
błanje luda. Sam je serbsko-nĕmsku šulsku 
wučbnicu napisał. Farar Sureck poćaho- 
waše so na słowo, zo so zaswĕćena swĕca 
nima pod kćrc, ale na swĕčnik stajić, zo by 
wšitkim swĕćiła (Mat. 5,15). Tež skutko-

D źĕć i z M o le š e c  a B a rta  w u h o to w a ch u  
sp o d o b n y  se rb sk i p ro g ram .

wanje Šĕracha ma so stajić na „swĕčnik", 
zo by nam dźensnišim na mnohe wašnje 
było z přikładom. Šĕrachowa swĕca tež po 
250 lĕtach njeje wuhasnyła.

Nutrnosć wobrubichu Poršiscy dujerjo. 
Wjesnjanosta Sodan přepoda wosadźe 
wolijowu mćlbu Šĕracha, kotruž bĕ Přiwći- 
čanski wumĕłcTomaschwili po starej kopo- 
rowej rytwje molował. Wobraz dćstanje 
dostojne mĕstno w Božim domje.

Poswjećenje
Po nutrnosći podachu so kemšerjo přez 
wjes do bywšeho knježeho dwora k domej, 
kiž nosy nĕtko mjeno Šĕracha. Po zhro- 
madnym kĕrlušu „Njech Bohu dźakuje" 
duchownaj dom poswjećištaj. Wjesnja- 
nosta dźakowaše so wšĕm, kiž bĕchu na 
twarje wobdźĕleni byli, a wotkry taflu z 
dwurĕčnym napismom. Dźĕći z WITAJ-sku- 
piny Malešanskeje pĕstowarnje a ze 
zakładneje šule w Barće spĕwachu a rejo- 
wachu w serbskej drasće.

Po tym bĕchu w žurli z 80 mĕstnami 
wšitcy na kofej a tykanc prošeni. W před-

D w urĕčna ta fla  z pom jenow anjom  nowe- 

ho dom u Fota: T. Malinkowa

rumnosći wisatej witrinje, kiž zeznajomitej 
wopytowarja z H. B. Šĕrachom. Sćĕhowa- 
štej přednoškaj wo jeho zasłužbach jako 
farara pčołar.

Přednoškaj
Šĕracha jako duchowneho předstaji nam 
farar Jan Malink ze wšelakich zhladowa- 
nišćow. Budyšinska fara ze sydom hekta- 
rami pćdy njebĕ wulka dosć, zo by mohła 
zežiwić fararja ze swćjbu z wosom dźĕćimi. 
Připćdla drje je tež dyrbjał być z burom, 
přetož pomocnikow za wšĕ dźĕła drje sej 
njemćžeše dowolić. W jeho času zacha- 
dźeše Sydomlĕtna wćjna (1756-1763). 
Wjes ćerpješe pod wurubjenjemi a zakwar- 
tĕrowanjom wojakow a koni. Nuza bĕ 
wulka a tež faru njepřelutowa. Nimo za- 
stojnskeho dźĕła zabĕraše so Šĕrach ze 
wšelakimi slĕdźenjemi a wozjewjowaše 
swoje dopćznaća. Z wuznamnymi woso- 
bami a institucijemi sej dopisowaše. Mĕje- 
še sobuwojowarjow, ale tež přećiwnikow.

Knjez Bjarnat NowakzŁupjanskeje Du- 
brawki porĕča wo pčołarju Šĕrachu. 1766 
bĕ wćn załožił prĕnju pčołarsku towarš- 
nosć w Nĕmskej a bĕ z jeje sekretarom. 
Jako pčołar ze 40 ludami spćzna, kak so 
matki rozmnoža a kak hodźa so ludy dźĕlić. 
Zwiski haješe k pčołarjam w Mužakowskej 
a Wojerowskej holi, kiž so wosebje lĕsnemu 
pčołarjenju wĕnowachu. Šĕrach započa 
pčołki plahować w drjewjanych kašćikach. 
Tež we tym bĕ wćn pionĕr a wunamakar. 
W Budyšinku załoži wučbnu pčćlnicu, do 
kotrejež tež carina Katarina II. studentow 

osła. Wo swojich slĕdźenjach wozjewi 
ĕrach wjacore wažne knihi, kiž buchu tež 

do cuzych rĕčow přełožene. Na jeho dopo- 
znaća so pčołarjo hišće dźensa złožuja.

Jenož 48 lĕt stary bu Šĕrach na wjeršku 
swojeho skutkowanja z tuteje časnosće 
wotwoła ny.

K u rt  La tk a

N ĕh dy h o sp o d a rs k e  tw arjen je  kn ježeho  
dw ora -  d źen sa  Dom Š ĕ ra ch a

Fararjej Sureck-Poršisk i a M alink-Budyski 
dom  posw jećištaj.

Předsydstwo SET so zešlo
Na swojim zeńdźenju dnja 29. apryla je předsydstwo Serbskeho 
ewangelskeho towarstwa wotbĕh lĕtušeho cyrkwinskeho dnja 
wobjednało. Druhe wudaće informaciskeho łopjena wo ewangel- 
skich Serbach je rozebrane. Z nowym wudaćom pak so čaka, 
doniž njeje dalše wobstaće Serbskeje superintendentury wujas- 
njene. PřichodnezetkanjezezastupjerjemiTCM budźe 18. junija 
a dalše zeńdźenje předsydstwa SET budźe 26. awgusta.

M. W irth

Wo nasćĕnowych molbach 
w Zhorjelcu

„Srjedźowĕkowske freski w cyrkwjach Łužicy" -  takle rĕka fotowa 
wustajeńca Jurgena Maćija, kižje so 4. meje wZhorjelskej cyrkwi 
Našeje knjenje wotewrĕła. W barbnych fotografijach předstaja

Fotograf Jiirgen  M aćij (naprawo) w rozm ołwje z  wopytowarjom aj 
w ustajeńcy w Zhorjelskej cyrkwi Našeje knjenje Foto: T. Malinkowa

Budyski wumĕłc nasćĕnowe molbyz bibliskimi motiwami, kižsu 
so přez lĕtstotki we łužiskich cyrkwjach wuchowali. Cyłkownje 
pokazuja so mćlby z 15 cyrkwjow, mjez druhim tež z Božich 
domow w Slepom a w druhich nĕhdy serbskich wosadach kaž w 
Hbjelsku, Jĕzorje, Chołmje a Kałkojcach. Na wotewrjenskej swja- 
točnosći je zawodne słowa do wustajeńcy podała wumĕłstwowa 
wĕdomostnica dr. Marija Mĕrćinowa z Budyšina. Wustajeńca je 
hač do 30. junija přistupna. Tak zmĕja tež wopytowarjo cyrk- 
winskeho dnja, kiž wotmĕje so wot 31. meje do 2. junija wZhorjel- 
cu, składnosć, sej ju wobhladać. T.M.

Zamorscy wopytowarjo
Přez swjatki přebywachu we Łužicy wjacori potomnicy do zamor- 
skich krajow wupućowanych Serbow. Přiwabili bĕchu jich swje- 
dźenske dny składnostnje 1000lĕtnehojubileja mĕsta Budyšina, 
předewšĕm pak Dźeń serbskeje kultury, kiž so swjatkownu nje- 
dźelu wotmĕ. Z Awstralskeje bĕchu mjez druhim přijĕli Robert 
Wuchatsch, kiž přebywaše pola přiwuznych w Zarkach pola 
Wosporka, a mandźelskaj Beverley a Benno Gotzky, kiž staj hižo 
husćišo swojbnych w Rachlowje pod Čornobohom wopytałoj. 
Prĕni kroć w domiznje swojich serbskich prjedownikow přebywaše 
student Oscar Beisert z texaskeje stolicy Austina. Won ma před- 
widźane pisać knihu wo stawiznach swojeje swćjby a je za to 
zbĕrał material w Malešanskej, Klukšanskej, Hućinjanskej a 
Łazowskej wosadźe, zwotkelž jeho prjedownicy pochadźachu. Z 
Kanady bĕ do Delnjeje Łužicy přijĕł R. Bohme z mandźelskej. 
Wobaj wobdźĕlištaj so na delnjoserbskich kemšach swjatkownu 
pondźelu w Turjeju, zwotkelž bĕchu swojbni R. Bohmy nĕhdy 
wupućowali. T.M.

275 lĕtserbska biblija
Klĕtuše Schadźowanje Maćicy Serbskeje budźe wĕnowane 275- 
lĕtnemu jubilejej wudaća prĕnjeje serbskeje biblije. Toleje stawiz- 
niska sekcija Maćicy Serbskeje 16. meje na swojim posedźenju w 
Budyskim Serbskim domje wobzamknyła. Do programa maja 
słušeć přednoški wo wšĕch třoch wariantach Swjateho pisma w 
serbskej rĕči: wo ewangelskimaj wudaćomaj w hornjo- a delnjo- 
serbšćinje kaž tež wo katolskim wudaću Stareho a Noweho za- 
konja. Dale ma so w jubilejnym lĕće wobnowić a z Bukečanskeho 
kĕrchowa do předrumnosće cyrkwje přestajić narowny pomnik 
sobupřełožerja prĕnjeje serbskeje biblije, fararja Jana Wawera.

Prĕnju serbsku bibliju bĕchu w lĕće 1728 wudali štyrjo ewan- 
gelscy fararjo: Jan Bĕmarw Budestecach, MatejJokiš w Hbjelsku, 
Jan Langa w Minakale a Jan Wawer w Bukecach. T.M.

Ekumeniski swjatkowny nyšpor
Swjatkownu njedźelu swjećeše so we wobłuku swjedźenskich 
dnjow k 1000lĕtnemu jubilejej Budyšina Dźeń serbskeje kultury. 
Nawječor bĕchu wobdźĕlnicy prošeni na ekumeniski nyšpordo 
Pĕtrskeje cyrkwje. Nimale 200 Serbow katolskeho a ewangelskeho 
wĕrywuznaća, mjez nimi wjacori duchowni, so w katolskim dźĕlu 
zhromadźi. Nyšpor swjećeštaj Budyskej fararjej Jan Malink a 
Wito Sćapan. Čitanje a přednjesenje prćstwow bĕchu přewzali 
Budyske wosadne Gabriela Gruhlowa, Ludmila Bizoldowa a 
Jadwiga Malinkec. Spĕwachu so ekumeniski kĕrluš .Słonco wšeje 
sprawnosće" kaž tež kĕrlušej z katolskeho Wosadnika a ewan- 
gelskich Spĕwarskich. Choraj Budyšin a Lipa wobohaćištej nyšpor 
z tworbomaj Kocora „Stwćrba Boža" a „Mĕr, pokoj" kaž tež ze 
spĕwnym přewodom přednjesenych prćstwow. Gymnaziastka 
Jadwiga Malinkec poskići meditatiwnu hudźbu na gitarje. Swjat- 
kowne modlitwy wuspĕwa tachantski farar Sćapan.

W swojim prĕdowanju, złožowacym so na Jana 14, 16-17, 
zwjaza farar Malink swjatkowny podawk wuleća swjateho Ducha 
z runje dožiwjenym swjedźenjom serbskeje kultury. Duch Boži, 
tak prĕdar wuwjedźe, steji na spočatku wuwića serbskeje kultury 
a ju tež dźensa překisa. Bjez Božeho ducha 
wĕrnosće a lubosće, w kotrymž skutko- 
wachu wćtcojo, njeby serbski lud I 
žohnowanyz kulturnej bohatosću, 
kaž so wona nam jewi w pismow- 
stwje, spĕwach a drastach. Tole
sej wuwĕdomjejo mamy być 
dźakowni za swoje namrĕte 
narodne kubła, mamy sej je 
česćić a přichodnym genera- 
cijam dale dawać. Prĕdar wu- 
zbĕhny, zo tež dźensa bjez du- 
cha wĕrnosće a lubosće njeje 
spomćžne narodne wuwiće 
mćžne. Při wšĕch problemach, 
kiž serbske žiwjenje poćežuja, 
mamy přeco zaso Boha prosyć 
wo dary swjateho Ducha, wo 
lubosć a wĕrnosć.

Zhromadne požohnowa- 
nje wobeju duchowneju za- 
konči nyšpor. Před cyrkwju 
bĕ wot katolskich kaž ewan- 
gelskich wobdźĕlnikow sły- 
šeć, zo bĕ tuta hodźina w 
Božim domje była z pozbĕ- 
howacym wjerškom Dnja 
serbskeje kultury a zo mĕło 
so w tajkej dobrej zhro- 
madnosći pokročować.

T.M.

Njeswarske doškrabki (i)
Njeswačidło je powabna wjes, kotraž lĕto 
wot lĕta rjeńša bywa. Posledni čas sym sej 
ze swojbu husčišo do Njeswačidła wulećał 
a při tym tež zwĕsćił, zo su wšitke drohi a 
tež najmjeńše pućiki bjezporočnje serbsce 
pomjenowane. Tola poslednja wĕrna serb- 
ska bašta w Njeswačidle, ewangelska fa- 
ra, je drje kruće w nĕmskimaj rukomaj, a to 
drje tež, jeli so Boži dźiw njestanje, wo- 
stanje.

Za mnje pak je a wostanje tale wjes na 
přeco z mjenom Gerharda Wirtha zwjaza- 
na, sym dźĕ wĕsty čas pola njeho na Serb- 
skej superintendenturje za sekretara był. 
Dźĕło bĕše zajimawe a wotmĕnjawe a na 
wšelake wašnje tež z wosadnym žiwjenjom 
splećene. Do poslednjeho słušeše poda- 
wanje nabožiny na Njeswačanskej farje. 
Farska stwa bĕ spartanisce wuhotowana, 
tajka prawje zastarska. Njebĕ tež dźiwa, 
zo rjaneho dnja z wjercha stwy wulki kruch 
wobmjetka z wulkim ropotom dele zleća, 
chibazo bĕ so to w nocy stało. Znajmjeńša 
mĕjachmy rano, hdyž małe lĕtniki na swo- 
ju hodźinu přichadźachu, tu njelubu wo- 
bradu na špundowanju a na blidach a 
ławkach. Mćj swĕće, hdy by so to wosrjedź 
nabožiny stało! Dźensa so tajke nĕšto wjac 
stać njemože, dźens, hdyžje Njeswačan- 
ska fara wupikana a wulizana a sama 
konkurenca za susodny hrćd.

Dźeń wote dnja sym z kolesom, pak přez 
Šešow pak přez Nowu Wjes, do Njeswa- 
čidła teptał. Znajmjeńša dwćjce dojĕdźech 
z kolesom do druheje wsy na nabožinu, 
hdźež hewak nĕchto druhi dźĕći rozwučo- 
waše. Tak přińdźech připadnje tež do 
Prĕčec, hdźež pola Beerec črjodka dźĕći 
čakaše a so njemało dźiwaše, zo bĕ cuzy 
młody wuj k nim přijĕł. Podobnje bĕ so po 
wšĕm zdaću tež Chasowskim dźĕćom zešło, 
hdźež bĕch druhi raz wosadnu sotru za- 
stupował. Tež tam smy dokoławokoło blida 
w dobrej stwĕ na stolcach a na konopeju 
sedźeli. Powĕdach dźĕćom wo tym, štož w 
tehdom najwoblubowanišej dźĕćacej bi- 
bliji z rjanymi ilustracijemi Paule Jordano- 
weje steješe. Do skupinki słušeše tež mała 
holčka, a hlej, ta ći dźens sama ze Swjateho 
kraja a z hišće zdalenišich kćncow swĕta 
pisa a rozprawja. Takle su so w bĕhu lĕdma 
połlĕtstotka časyzmĕniłe, a ja  bych přeco 
hišće twjerdźił, k našemu lĕpšemu.

Mjeztym smy so tež w našej krajnej cyrk- 
wi na to zwučić dyrbjeli, zo so pjenjez dla 
wosady zjednoćuja. To rĕka: wjace dźĕła 
za mjenje ludźi. Njeswačanska wosada 
pak bĕ hižo nĕhdy chĕtro wulka była. 
Kelko wsow, wjeskow a wjesčičkow nož do 
njeje słušeše a słuša! Jćnu dyrbjach tež do 
Wutołčic kolesować, mi so zda z wosad- 
nymi powĕsćemi abo z nĕkajkej druhej 
zdźĕlenku. K nĕmskimaj čłowjekomaj. Wo- 
naj pochadźeštaj z dalokeje Wołynskeje. 
Rylkec mandźelskaj bĕštaj staraj a drje tež

chorowataj. Boh Knjez wĕ, kelko horja bĕ- 
štaj za čas wojny a po njej dla wuhnaća a 
ćĕkanja z domizny přećerpjełoj -  runja 
njeličomnym druhim. Farar Wirth bĕše tež 
tym, kotřiž ze Serbow njepochadźachu, z 
jenakej lubosću a swĕru jako jich duše- 
pastyr słužił. Tak bĕch sotežjedyn a dotal 
jenički raz do schowanych Wutołčic zabłu- 
dźił, hdźež dušni ludźo bydla, katolscy a 
ewangelscy.

„Dokal chceće
Zajimawša, tola ćim zwažliwiša pak bĕše 
mojajĕzba kćnc haperleje 1960doZapad- 
neho Berlina, do „frontoweho mĕsta", kaž 
to naše nowiny twjerdźachu. Jako za eku- 
meniske dźĕło mjez serbskimi duchownymi 
zamołwity dćsta Rakečanski farar Šołta 
přeprošenje na ekumeniske schadźowanje 
Swĕtoweje rady cyrkwje w Genfje. Dojed- 
nawši so ze superintendentom Wirthom 
posła tuž mje na tule wuprawu do Zapad- 
neho Berlina. Wotjĕdźech z busom z Budy- 
šina přez Wojerecy. Tu zalĕze cuzy muž do 
busa a sydny so ke mni a poča so mje za 
tym a tamnym prašeć, wotkel pochadźam 
a dokal chcu a tak dale. Hač bĕ to nĕkajki 
statny wajchtar był? Njewĕm.

Tola w Berlinje-Schonefeldźe so moja 
jĕzba najprjedy raz njejapcy skćnči.

Uniformowani walichu so do busa a nas 
kontrolowachu. Jedyn mĕrješe so na mnje 
a so mje prašeše: „Dokal chceće? -  Pćjće 
sobu!"Zawĕsće bĕchu mi do personalneho 
wupokaza nĕkajke znamješko zwĕčnili, 
tak zo přeco wĕdźachu, kajkeho kmćtra 
mĕjachu před sobu. Dowjedźechu mje do 
baraki, hdźež mĕjach wšitko, štož bĕ do 
aktowki spakowane było, wćipnym čušla- 
kam pokazać. Samo moje pomazki pře- 
pytachu, hač so we nich snadź nĕkajka 
tajna powĕsć njechowa. Možach jim swoje 
přeprošenje na wone schadźowanje poka- 
zać a tuž mje po wĕstym času, hdźež bĕchu 
so najskerje druhdźe wo mni wobhonili, 
zaso pušćichu. Bus bĕ wĕzo dale jĕł a 
dyrbjach cyły konc hač k dwćrnišću

F ara  w N jesw ačid le  -  za  ča s  superinten- 
d en ta  G e rh a rd a  W irth a  sy d ła  Serbskeje  
su p e rin te n d e n tu ry

mĕšćanskeje železnicy nožkować. Přišedši 
do Zapadneho Berlina wodychnych a ku- 
pich sej hnydom dwĕ bananje, kotrejž na- 
blaku schmutach.

Zeńdźenje w Schwanenwerderu nad 
Wannskim jĕzorom bĕše zajimawa wĕcza 
čłowjeka z łužiskeje prowincy! Hinak hač 
dźensa bĕ tajke nĕšto bjezmała jćnkrotna 

přiležnosć, raz trochu do 
dalokeho swĕta pokuknyć, 
bĕchu dźĕ tam tež ludźo z 
Francoskeje, z USA a samo 
ze smjerć dalokeje Kerale w 
Indiskej. A lĕto pozdźišo bĕ 
dźĕ tak a tak z tymle jĕzdźe- 
njom doZapadneho Berlina 
na wosomadwaceći lĕt 
konc. Do tych ludźi, kotřiž 
bĕchu ekumeniske zetkanje 
nawjedowali, słušeše tež wĕ- 
sty farar Bronisch. Zawĕsće 
bĕ to potomnik wonych třoch 
ewangelskich duchownych - 
Kito Wylem Broniš, Matej 
Bogumił Broniš a Pawoł 

Fryco Broniš -, wo kotrychž njeboh Gerat 
Hančka w Nowym biografiskim słowniku 
pisaše.

Tež wrććojĕzba ze Zapadneho Berlina do 
našeje wuchodneje wostudy bĕ chĕtro ris- 
kantna, wšako policisća w uniformje a w 
ciwilu nastajnosći w ćahu kontrolowachu, 
a mĕjachmy wšitcy knihi sobu we wačoku, 
kotrež bĕchmy sebi we Schwanenwerderu 
wubĕrać mohli. Dwĕ bychu zawĕsće sća- 
zali, tu wo swĕdkach Jehowy a tu wo staće 
Israelu. Ale tonkrćć mĕjach koče zbože.

Haj, a na te wašnje bĕ so moj Nowšan- 
sko-Njeswarski wjesny křesćanski horicont 
trochu na ekumeniski rozwiła rozšĕrił.

H in c Š o łta  
(Konc w přichodnym čisle)

R o m a n tisk i n a p o h la d  -  za c h o d  na s ta ry  k ĕ rch o w  při 
cyrkw i w N jesw ačid le  Foće: M. Vogler

Powĕsće
B erlin . Ruski prezident Wladimir Putin je nje- 
dawno pjeć zasłužbnym wosobinam z Nĕmske- 
je spožčił Medaliju Puškina. K wuznamjenje- 
nym słuša w Berlinje bydlacy farar n. w. Cyril 
Pjech, kotryž je předsyda towarstwa za přećel- 
stwo z ludami Ruskeje.

W u lk a  S ło ń c a . Ze swjedźenskimi kemšemi, 
na kotrychž prĕdowaše biskop Krefi, bu 23. ap- 
ryla cyrkej w psychiatriskej chorowni we Wulkej 
Słćńcy pola Lubija znowa poswjećena. Cyrkej 
pochadźa z lĕta 1902. Wot lĕta 1977 nje- 
hodźeše so hubjeneho twarskeho stawa dla 
hižo wužiwać. W zašłych lĕtach bu dospołnje 
ponowjena.

W o s p o rk . 26. apryla je so při Nisčanskej 
droze we Wosporku swjećiła zbĕhanka noweje 
starownje diakonije. Klĕtu spočatk lĕta ma 
dom, kiž płaći nĕhdźe štyri miliony eurow, do- 
twarjeny być. Nowa starownja zmĕje mĕstno 
za 50 ludźi, dotalna starownja we Wichow- 
skim hrodźe so zawrĕ.

B u d yšin . Składnostnje 75. posmjertnych na- 
rodnin organistki Lubiny Holanec-Rawpoweje 
wotmĕ so 5. meje w Pĕtrskej cyrkwi koncert 
duchowneje hudźby. Připoznata pišćelerka, ko- 
traž bĕ so 1927 jako dźowka kantora w Budy- 
šinku narodźiła, je husćišo tež kemše na serb- 
skich cyrkwinskich dnjach přewodźała. 

M a le še c y . Kažjetu mjeztym hižoztradiciju, 
swjećachu so bože spĕće dwurĕčne kemše. 
Wosadny farar Neumann spĕwaše liturgiju, 
farar Malink prĕdowaše serbsce a nĕmsce. 
Mjez 30 kemšerjemi bĕchu tež nĕkotři Serbja 
z wokolnych wosadow.
B ork ow y/W jerb no : Na stupnem stwortku 
jo se zasej swĕśiła namša pod gołym njebjom 
na idyliskej Wjerbańskej Cosnje blisko Sprje- 
wje mjazy Smogorjowom a Wjerbnom. Namša- 
rje Borkojskeje a Wjerbańskeje wosady su se 
zmakali na zgromadnu namšu, na kotarejž stej 
prjatkowałej Wjerbański farař Bernd Puhlmann 
a Borkojski farařChristian Popp. FarařPoppjo 
pod gołym njebjom dwĕma goleśoma z Borkow 
pśi dupjenju Bože žognowanje dał. Na namšy 
su tšubili dujarje z Wjerbna a z Chośebuza.

Z ły  K o m o ro w . Ze swjatočnosću zahaji so
10. meje nutřkowny wutwar nĕhdyšeje Serb- 
skeje cyrkwje w Ztym Komorowje. Z  Božeho 
domu, natwarjeneho w lĕće 1749, ma nastać 
sociokulturny centrum. Dołhi čas njewužiwana 
cyrkej bĕ naposledk w tak bĕdnym stawje, zo 
chcychuju 1993 spotorhać. Tehdy bu pod škit 
pomnikow stajena a so z tym wuchowa. W 
lĕće 1999 bĕ wonkowne wobnowjenje dokon- 
čene. Za nĕtko zahajeny nutřkowny wutwar bu- 
dźe nĕhdźe 420 000 € trĕbnych. Wo twar stara 
so spĕchowanske towarstwo. Hač do 80tych 
lĕt 19. lĕtstotka je so tule serbsce prĕdowało.

Łu p o j. Njedźelu, 12. meje, wotmĕ so we 
Łupjanskej cyrkwi ekumeniska nutrnosćza wĕri- 
wych z Łupoje, Chwaćic, Minakała, Njeswa- 
čidła a Radworja. Štyrjo fararjo přednjesechu 
wotmĕnjejo prostwy a modlitwy w nĕmskej a 
serbskej rĕči. Prĕdowałje farar Šćĕpan Delan 
z Radworja. Bohaće wopytanej nutrnosći při- 
zamkny so bjesada při kofeju.

Ła z . 17. meje spominaše we Łazowskej cyrkwi 
70 česćowarjow a přiwuznych na pjate po- 
smjertniny Jana Pawoła Nagela. Předstaji so 
nowa CD z wubĕrkom jeho sinfoniskich twor- 
bow. Wojerowski kantor Hans Krauzick zahra 
na pišćelach kompozicije Nagela.

Budyšin . Swjatkownu pondźelu je so w foyeru 
krajnoradneho zarjada wotewrĕła wustajeńca 
z molbami Hany Wićazoweje.Zdobom poskići 
so krćtki program z rejemi a hudźbu na basnje 
Benedikta Dyrlicha. Wobhladać mćžeće sej 
wustajeńcu hišće hač do 16. junija, a to wšĕd- 
nje we wotewrjenskich časach krajnoradneho 
zarjada.

Turjej. Na delnjoserbskej Božej słužbje swjat- 
kownu pondźelu, na kotrejž bĕ so wjac hač 50 
kemšerjow zhromadźiło, je młody Dešnjanski 
farar Schutt prĕni krćć serbsce prĕdował. 

B u d yšin . Po dlĕšim času bĕ sobotu, 25. meje, 
w Michałskej cyrkwi zaso serbska křćeńca. Te- 
reza Krygarjec, třeće dźĕćo Krygarjec man- 
dźelskeju z Wuježka pola Bukec, bu wot fararja 
Malinka wukřćena.

Dary

Pomhaj Boh 
časopis ewangelskich Serbow

Wudawaćelej: Serbski wosadny zwjazk, Serbski 
kĕrchow/Wendischer Kirchhof 1, 02625 Bu- 
dyšin/Bautzen; Serbske ewangelske towarstwo 
z.t., Cornobohska/Czornebohstr. 12, 02625 Bu- 
dyšin/Bautzen
Redaktorka: Trudla Malinkowa, Goethowa/ 

fax: 03591/600711)
Ćišć: Ćišćernja DELANY tzwr w Njeswačidle 

Zhotowjenje a rozšĕrjenje: Ludowe nakład- 

Přeprošujemy
08.06. sobota
14.00 Serbski cyrkwinski dźeń w 

Budyšinje na Michałskej farje

09.06. 2. n jedźelapo swjatej Trojicy
10.00 kemše z Božim w otkazanjom  w 

Budyšinje w Michałskej, přenjesu 
so tež w serbskim rozhłosu 
(farar Malink)

23.06. 4. n jedźelap o swjatej Trojicy
11.45 nu trnosć w serbskim rozhłosu 

(farar Malink)

07.07. 6. njedźela po swjatej Trojicy
10.00 kemše w Budyšinje w Michałskej 

(farar Malink)
11.45 nutrnosć w serbskim rozhłosu 

(farar Malink)

Spominamy
12. junija 1802 narodźi so w Rakojdach 
H a n d rij B ro s k . Wćn wotrosće w Hlinje, 
hdźež bĕ nan wĕtrnikar. Po wopyće Budyskeho 
gymnazija studowaše teologiju w Lipsku. Z 
fararjom bĕ 1826-1834 w Malešecach a 
1834-1874 w Budestecach. 1827 woženi so z 
Amaliju Šołćic, dźowku młynka z Budyšina. Na 
nju spĕsni Handrij Zejler při swojim wopyće 
na Malešanskej farje 1827 spĕw „Lubka lilija". 
Z  Brćskec mandźelstwa wuńdźe sydomnaće 
dźĕći, dwanaće wotrosće. Syn Moric sta so z 
poslednim serbskim fararjom w Křišowje a 
Ćĕtowje za Wćsporkom. Handrij Brćskje so 
na wšelake wašnje na dobro Serbow zasadźo- 
wał. Nimo tohoje wjele serbsce pisała basnił. 
Won zemrĕ 1877 w Budestecach. Tam na nje- 
ho a na .Lubku liliju" dopominatej narowny 
pomnik w cyrkwi a rjany modry parament z 
lĕta 1834, kiž bĕ wosada dariła při jeho za- 
pokazanju w Budestecach.

W aprylu je so dariło za Pomhaj Boh 100 € a 
60 € a za wobnowjenje Michałskeje tafle w 
Budyšinje 250 €, dwojce 100 € a dwćjce 50 €. 
Boh žohnuj dary a darićelow.

Za w obnow jenje M ic h a łsk e je  ta fle  je  so  
h a č  d a  k o n ca  a p ry la  2 00 8,5 5  € n ahro-  
m a d ź iło . C y łk o w n je  p ła ć i w obnow jen je  
2 300 €. SET p rosy  w o d a lše  dary.


